
   UNMIK                                                                                                                   IPVQ        

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT

QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Duke u bazuar në neni 1.3 pika (d) Rregulloren e UMNIK-ut nr. 2001/19 të datës 13 Shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë dhe neni 17, paragrafi 17.1 Ligjin për Veterinarinë Nr. 2004/21 të datës 30.07.2004, Ministri i Ministrisë së Bujqësisë, Pylltarisë dhe Zhvillimit Rural,
Nxjerr:
UDHËZIM ADMINISTRATIV  MA-NR. 13/2007
Për licencimin e subjekteve afarist që kryejnë veprimtari të grumbullimit, deponimit dhe tregtimit të lëkurave me prejardhje nga kafshët e gjalla
Neni 1

Qëllimi

Me këtë Udhëzim Administrativ përcaktohen kushtet për licencimin e subjekteve afarist që kryejnë veprimtari të grumbullimit, deponimit dhe tregtimit të lëkurave me prejardhje shtazore, të cilat theren në territorin e Kosovës.
Neni 2
Objekti në të cilin ushtrohet veprimtaria e grumbullimit, deponimit dhe e tregtimit të lëkurave, duhet të jetë jashtë vendbanimeve dhe të mos ketë në afërsi hapësirë ku mbahen gjërat ushqimore, ushqimi për kafshë ose gjësende tjera nëpërmjet të të cilave mund të përhapen sëmundjet infektive.

Neni 3

(1) Objekti në të cilin ushtrohet veprimtaria nga neni 1 i këtij udhëzimi administrativ duhet të ketë hapësirat e ndara në njësi të veçanta për pranimin, deponimin dhe konservimin - kryposjen e lëkurave të gjedheve, viçave, derrave, deleve dhe kafshëve të egra.
(2) Lëkurat duhet të jenë të terura ose të lagura dhe kryposura për 14 ditë para se të dërgohen, mund të jenë të kryposura për 7 ditë me kripë deti me shtim të sodium karbonatit deri 2% dhe të janë terur për 42 ditë në temperaturë së paku 20ºC si dhe t’iu janë nënshtruar të gjitha masave paraprake në mënyrë që pas trajtimit të pamundësohet rikontaminimi i tyre me agjentë patogjenik.
(3) Përveç hapësirave nga paragrafi 3.1 i këtij udhëzimi administrativ, objekti në të cilin ushtrohet veprimtaria e deponimit, grumbullimit dhe tregtimit të lëkurave duhet që të ketë edhe:

1. vendin në të cilin bëhet larja dhe dezinfektimi i mjeteve transportuese,

2. vendin për deponimin e dezinficenësve dhe konzervansëve,

3. hapësirën për gardërobë dhe atë sanitare (wc, tush kabina),

4. zyrën për inspektorin veterinar - të ndarë fizikisht prej depove,

5. ujin e ftohët dhe të ngrohtë – së paku 83 ºC,
6. hapësira të veçanta për mjetet e punës, mjetet për pastrim, larje dhe dezinfektim,
7. kanalizimin e veçantë ose pranuesin natyral të ujërave, mbeturinave nën mbikëqyrje të  

 inspektorit veterinar.
Neni 4

(1) Objekti në të cilin ushtrohet veprimtaria nga neni 1 i këtij udhëzimi administrativ duhet të shfrytëzojë ujësjellësin e qytetit, ose të ketë pus, apo edhe të shfrytëzojë cisternë deponuese të madhësisë e cila është proporcionale me kapacitetin e depos, të gjitha këto nën mbikëqyrjen e inspektorit veterinar.
(2) Në hyrjen dhe daljen kryesore të objektit si dhe depove, duhet të ketë barijerë të përhershme të dezinfektimit me dezinficiens.

(3) Oborri i objektit, i destinuar për ushtrimin e veprimtarisë nga neni 1 i këtij udhëzimi administrativ duhet të jetë i shtruar me material të fortë çimento apo asfalt, kurse pjesa e pa shtruar duhet  të jetë e gjelbëruar.
Neni 5
Subjekti afarist i cili merret me veprimtarinë nga neni 1 i këtij udhëzimi administrativ duhet që t’a dëshmojë prejardhjen e lëkurave me certifikata veterinare dhe dokumentacione përcjellëse .

Neni 6
Mjeti transportues i cili transporton lëkurat duhet të dezinfektohet prej veterinarit privat të kontraktuar nga subjekti afarist i cili e lëshon dëshminë e dezinfektimit, dhe e njëjta i prezantohet Inspektorit të autorizuar të Agjencionit të Veterinarisë dhe të Ushqimit të Kosovës si autoritet kompetent.
Neni 7
Pas çdo periudhe tremujore, pavarësisht nga sasia e lëkurave të grumbulluara, deponuara apo tregtuara, subjekti që e ushtron këtë veprimtari, detyrohet të bëjë dezinfektimin, deratizimin dhe desinsektimin e objektit, dhe të njëjtën t’a dëshmojë me vërtetim valid nga subjekti i cili e ka kryer dezinfektimin, deratizimin dhe desinsektimin.

Neni 8
Dyshemeja e depove duhet të jetë e ndërtuar nga materiali i fortë, i rezistueshëm ndaj mjeteve për dezinfektimin, deratizimin dhe desinsektimin, mos të jetë permeabil, dhe të ketë grumbullues të ujit, kurse muret deri në 2m lartësi duhet të jenë të mbuluara me pllaka të qeramikës ose me ngjyrë të yndyrshme e cila është e përshtatshme për pastrim.
Neni 9
Në hapësirat e objektit duhet të sigurohet ventilimi adekuat, ndërkaq në vrimat për ventilim duhet të jenë të vendosura rrjetat mbrojtëse kundër insekteve. 
Neni 10
Mjetet e punës të cilat përdoren për prerjen e lëkurave dhe pjesëve të papërdorshme të tyre duhet të jenë nga materiali i fortë, joporoz, joabsorbues, i rezistueshëm ndaj korrozionit dhe i cili nuk guxon të ketë reaksion me asnjë preparat për pastrim, dezinfektim apo mirëmbajtje të atij mjeti të punës.

Neni 11
Hapësira për larje dhe dezinfektim të mjeteve transportuese dhe vendi i ngarkimit-shkarkimit duhet të jetë e betonuar-asfaltuar për t’u larë dhe dezinfektuar sa më lehtë. Preparati dezinfektues duhet të derdhet në vendin e posaçëm - gropën septike. 

Neni 12
Subjekti afarist duhet të dorëzojë projektin arkitektonik në shikim Agjencionit të Veterinarisë dhe Ushqimit të Kosovës me të gjitha detajet e ndërtimit të projektit, të vërtetuar nga organi kompetent komunal.

Neni 13
Pas ngarkesës së lëkurave në mjetin transportues, subjekti afarist detyrohet që t’a lajmërojë inspektorin e autorizuar të autoritetit kompetent i cili pasi t’a bëjë kontrollimin e ngarkesës e lëshon certifikatën veterinare për eksport.

Neni 14
Subjekti afarist i cili e ushtron veprimtarinë e grumbullimit, deponimit dhe tregtimit të lëkurave duhet  t’a mbajë evidencën për prejardhjen e tyre.
Neni 15
Pas grumbullimit të sasisë prej 100 ton lëkurash, subjekti afarist është i detyruar t’a lajmërojë inspektorin e autorizuar të autoritetit kompetent i cili e bënë kontrollimin e lëkurave dhe mostrimin e të njëjtave për analizë në anthrax dhe në sëmundje të tjera sipas kërkesës së shtetit importues.
Neni 16
Objekti duhet të ketë hapësirën e veçantë për konservimin dhe deponimin e lëkurave për të cilat është vërtetuar gjendja shëndetësore si dhe hapësirën e veçantë për vendosjen e lëkurave të cilat janë për asgjësim.
Neni 17
Përveç kushteve të përcaktuara në nenet e këtij udhëzimi administrativ, objekti në të cilin ushtrohet veprimtaria nga neni 1 i këtij udhëzimi administrativ, duhet që:

1. të jetë i rrethuar me rrethojë e cila e pamundëson hyrjen e pakontrolluar të njerëzve dhe kafshëve,

2. të ketë mbledhës të ujit i cili do t’a pamundësojë daljen e brejtësve nga kanalizimi,

3. të ketë hapësirë për larje dhe dezinfektim të mjeteve transportuese, kurse vendi i ngarkim-shkarkimit brenda objektit duhet të jetë i ndërtuar nga materiali i fortë ose i asfaltuar, që të mundësohet pastrimi dhe dezinfektimi i lehtë.

Neni 18
Subjektet afariste, të cilat merren me grumbullimin, deponimin dhe tregtimin e lëkurave duhet të sigurojnë dhe zbatojnë rregullat veterinare-higjienike në depot e tyre.
Neni 19
(1) Subjekti afarist i cili dëshiron t’a ushtrojë veprimtarinë nga neni 1 i këtij udhëzimi administrativ, përveç që duhet të ketë të regjistruar biznesin, duhet të parashtrojë kërkesën për licencimin e objekteve për ushtrimin e veprimtarisë.
(2) Pas parashtrimit të kërkesës, komisioni nga ana e autoritetit kompetent të MBPZHR-së - AVUK-ës, i cili do të vlerësojë se a janë plotësuar kushtet e përcaktuara me këtë udhëzim administrativ për t’a ushtruar këtë veprimtari.

(3) Nëse plotësohen kushtet nga ky udhëzim administrativ, atëherë ai licencohet për ushtrimin e kësaj veprimtarie.
(4)  Për t’u licencuar, subjekti afarist duhet të paguaj taksën e përcaktuar me akt nënligjor të autoritetit kompetent, dhe se ato mjete derdhen në Buxhetin e Kosovës.

Neni 20
Inspektimi 
Inspektorët e autorizuar të autoritetit kompetent do të bëjnë inspektimet e rregullta dhe të kohëpaskohshme të subjektit i cili ushtron veprimtarinë nga neni 1 i këtij udhëzimi administrativ, dhe në rast se konstatojnë ndryshime të theksuara të kushteve, të cilat vlerësohen si shmangieje nga kushtet e përcaktuara me këtë udhëzim administrativ, do t’a lajmërojnë autoritetin kompetent, i cili pas verifikimit do t’ia pezullojë apo edhe shfuqizojë licencën. 
Neni 21
Grumbullimi dhe tregtimi i leshit të deleve
(1) Subjektet afariste për të ushtrua veprimtarinë e grumbullimit dhe tregtimin e leshit të deleve, duhet licencuar në Ministrinë e Bujqësisë, Pylltarisë dhe Zhvillimit Rural.

(2) Objekti në të cilin bëhet grumbullimi i leshit të deleve mund të jetë edhe në kuadër të kompleksit të objekteve të cilët merren me grumbullimin e lëkurave, apo objekt i veçantë.

(3) Objekti nga paragrafi 2 i këtij neni duhet të ketë ventilim të duhur dhe leshi i deleve duhet të ruhet në kushte të cilat e mbrojnë atë nga lagështia.

Neni 22
Pjesë përbërëse e këtij udhëzimi administrativ është formulari për evidencën e prejardhjes së lëkurëve.
Neni 23
Hyrja në fuqi

Ky udhëzim administrativ hyn në fuqi ditën e nënshkrimit.

Prishtinë, më 06.06.2007
                                                                       Ministria e Bujqësisë, Pylltarisë dhe Zhvillimit Rural








       Zëvendësministri, 








                    Z. Tomë Hajdaraj

                                                                                                          ______________
EVIDENCA MBI PREJARDHJEN E LEKURAVE

EVIDENCIJA O PODRIJETLU OTKUPLJENIH KOŽA

THE EVIDENCE OF THE HIDES ORIGIN

	Nr.

Rend.

Red broj

Serial Number 
	Data e Marrjes së  lëkurave

Datum preuzimanja koze

Receiving date of the hides 
	Adresa e perpunuesit te lekurave 

Naziv i adresa proizvodaca koze

Address of the hides processing establishment
	Vendi nga ka aritur lëkurat

Mjesto iz kojega je koze  dopremljena

Place off departure 
	Lloji i lëkurave të kafshëve 

Vrsta životinja od koje potjece koze

Animal specie from which the hide originates 
	Numri identifikues i lëkurës

Broj markica kojom je koze obiljezena

The animal  ear tag  
	              Testi i askolit për lëkura 

Askolizacija sumnjivih koza

Ascoli test of the suspected hides 


	Vërejtëje dhe tretmani tjetër i lëkurës

Napomena (daljnji postupak s kozom)

Remarks (the further steps ) 

	
	
	
	
	
	
	Emri i laboratori i cili i ka bërë analizat laborastorike

Naziv laboratorija kojem je poslan dijagnosticki materijal i datum slanja

The name of the laboratory in which the sample is sent 
	Nr.  dhe data e analizave

Broj datum nalaza

No. and date of the test 
	Rezultati i analizave

Rezultati nalaza

The test result 

